
Irem n ukraḍyur wis kraḍ 

 

Aḍris:  

Imensi n yibeɛɛac 

Imensi n yibeɛɛac, d ansay aqdim ɣer leqbayel. Zik, asmi laẓ yezdeɣ tamurt, imdanen, 

zeddlen ɣef wayen lan (sɛan) deg yikufan, ttaran azal i tgelliwin-nsen, ladɣa di tallit n tegrest. 

ɣas tagrest d tallit ideg ttudrusen (drus) yimenda (lḥeb), ttgen medden imensi i yibeɛɛac s 

yibawen yezzan d teɣrifin akked yidernan (lexfaf) i gezzmen d tubbiyin. Srusun-ten di tɣemmar d 

tekwatin n yixxamen, ɣef yiran n yixemjan neɣ di tzuliɣin. Ɣer yimdanen imensi-agi d afrag ɣef 

yibeɛɛac, d aseḥbiber ɣef tgella. Yis-s i tteẓẓɛen ibeɛɛac ɣef yixxamen d yimenda.Mi ara asen-fken 

imensi-agi i yibeɛɛac, qqaren-asen: 

Ha-t-an yimensi-nwen ay ibeɛɛac. 

Ttixret neɣ ddut ɣef nnɛac. 

Qqaren-asen daɣen: 

Ay abeɛɛuc, agellid n lerṣan 

Imensi-inek deg ugudu n yiḍumman 

Ḥader ad tesxesreḍ i tuzyint ṭṭɛam. 

Tallit ideg ttgen medden imensi-agi, temgarad si temnaḍt ɣer tayeḍ. Yella wanda i t-ttgen di 

yennayer, yella wanda i t-ttgen deg umenzu n tefsut. 

R. Ɛacur d Ɛ. Lewnis.Aḍlis n uswir wis sin.Sb 80. 
Tigzi n uḍris d tutlayt: (12/12) 

1) S wacu i ttgen medden imensi n yibeɛɛac ?     1  

2) Anda srusun wat zik imensi n yibeɛɛac ?    1 

3) Ayɣer ttnawalen medden imensi n yibeɛɛac ?    1  

4) Anta tallit ideg d-yettili yimensi n yibeɛɛac ?           1 

5) Fren yiwet n tririt iseḥḥan, aḍris-agi: D aglam neɣ d imsegzi?       0.5 

6) Suffeɣ-d seg uḍris-agi : 

a) Anemgal n wawal: Amaynut (ajdid) ≠ …………..1 

b) Aknaw n wawal: Lɛibad= ………    0.5 

c) Awal « Sselṭan », d awal areṭṭal, nadi-d agdazal-is s tmaziɣt.    1 

7) Suffeɣ-d seg uḍris: amernu tiniḍ-d n wacu-t, semres-it deg tefyirt s ɣur-k.        2 

8) Senfel isem yettuderren s umqim ultiɣ. 

                                             « Imensi n yibeɛɛac d ansay aqdim ɣer leqbayel».     1 

9) Err tafyirt-agi ɣer yizri: 

                                      « TTgen medden imensi i yibeɛɛac s yibawen »     1 

10)  Err tafyirt-agi ɣer wudem wis 2 amalay, asuf (kečč) :  
                                                 « TTaran azal i tgelliwin-nsen, ladɣa di tallit n tegrest »      1 

II)  Afares s tira: (8/8) 

     Tamurt n leqbayel qwan deg-s wuraren, ama d wid tturaren warrac ama d wid tturarent 

tullas. Aru-d avris ideg ara d-tsegzu-d yiwen gar wuraren-agi i tesneḍ neɣ i tlaɛbeḍ, tiniḍ-d: 

• melmi ay t-tetturaren, 

• acḥal i t-yetturaren, 

• amek ay t-tturaren,  

• acu n wallalen ay semrasen deg wurar-agi. 

